არავერბალური კომუნიკაცია

არავერბალურია კომუნიკაცია, სადაც მეტყველება არ არის ჩართული, მაგრამ ინფორმაციის გაცვლა მაინც ხდება არავერბალური არხებით (პოზა, ჟესტები...). არავერბალური კომუნიკაცია ყოველთვის თან ახლავს ვერბალურს. მნიშვნელოვანია, კომუნიკაციის ეს ორი ფორმა ემთხვეოდეს ერთმანეთს.

არავერბალური მანიშნებლები, ხშირ შემთხვევაში, არ ექვემდებარება ცნობიერ კონტროლს და ინფორმაცია ჟონავს არავერბალური არხებიდან. იმ შემთხვევაში, როდესაც კომუნიკაციის ეს ორი ფორმა (ვერბალური და არავერბალური) არ ემთხვევა ერთმანეთს, ადგილი აქვს შეფერხებებს კომუნიკაციაში, კერძოდ, ცნობა არ მიდის მიმღებამდე ან ხდება მისი არასწორი ინტერპრეტაცია. არავერბალურ მანიშნებლებზე დაყრდნობა არ არის სანდო ყველა სიტუაციასა და ყველა ადამიანთან მიმართებაში.

არავერბალური კომუნიკაციის არხები
· სახის გამომეტყველება
ემოციის გამოხატვის ძირითადი საშუალებაა;
· ვიზუალური კონტაქტი
დაინტერესებას და მოსაუბრეზე ყურადღების გამახვილებას უწყობს ხელს;

· ინტონაცია და საუბრის ტემპი
ინტონაციასა და საუბრის ტემპში ჩანს მოსაუბრის ემოცია და დამოკიდებულება, ამიტომ მნიშვნელოვანია ამის მართვა;
· პოზები და ჟესტები
ჯდომის მანერა, დგომის მანერა, ხელების და ფეხების მოძრაობა; 

· პიროვნებათშორისი სივრცე
სოციალური, საზოგადოებრივი, ინტიმური.
არავერბალური მანიშნებლების მნიშვნელობები:

· მაღლა მიმართული საჩვენებელი თითი
მიუთითებს, რომ ადამიანი ამბობს, ან აპირებს რაიმე ჭკუის დასარიგებლის თქმას.

· ცხვირზე თითის შეხება
გავრცელებული ჟესტია, რომელიც გამოხატავს, რომ მოსაუბრე ცრუობს. იმ შემთხვევაში, თუ ასეთ პოზაში მყოფი ადამიანი უბრალოდ უსმენს, ნიშნავს, რომ მას ეჭვი ეპარება მოსაუბრის გულწრფელობაში.

· ტუჩებთან თითის გაჩერება
მიუთითებს, რომ მოსაუბრე ცრუობს, ან არ ენდობა მსენელს. (მანიპულაცია ყოველთვის თითის საშუალებით არ ხდება, იგივე დატვირთვა აქვს კალმით თამაშს...).

· თვალების ფშვნეტა
როდესაც ადამიანები ცრუობენ, მათთვის ძნელია თვალებით კონტაქტის დამყარება, ხოლო თვალის არიდება უკვე მიუთითებს სიცრუეზე. ამიტომ უფრო მოხერხებულია შენიღბული ჟესტის გამოყენება, როგორიცაა თვალების ფშვნეტა.

· ფართედ გაშლილი ხელები და ამოტრიალებული ხელისგულები
ასეთი ჟესტი მიუთითებს ადამიანის გახსნილობაზე ,სამართლიანობასა და სანდოობაზე.

· გადაჯვარედინებული ხელები (ფეხზე დგომისას)
აუდიტორიის წინაშე ფსიქოლოგიური დაძაბულობა თავისთავად მატულობს და ადამიანებმა არ იციან, სად წაიღონ ხელები. 
ასეთ სიტუაციაში თუ ხელები მკერდთანაა გადაჯვარედინებული, მიუთითებს ძლიერ შფოთვაზე, ეს პოზა კი ერთგვარი ბარიერია, რომელიც დაცულობის განცდას უზრუნველყოფს.
· უკან წაღებული ხელები
ასეთ პოზას, როგორც წესი, ვხვდებით საკუთარ თავში დარწმუნებულ ადამიანებთან, ასევე ძალაუფლების მქონე პროფესიებში, მაგალითად: ზედამხეველები, პოლიციის თანამშრომლები, დირექტორები ან პოლიტიკოსები.
თუმცა, სხვადასხვა შემთხვევებში უკან წაღებული ხელები სხვადსხვა რამეს გამოხატავენ:
· რაც უფრო მაღლა აქვს მოკიდებული ხელი (მაჯის ზევით, იდაყვთან...), მით უფრო მეტია დაძაბულობის დონე;
· თუ ხელი მაჯაზე აქვს მოკიდებული, ნიშნავს, რომ ადამიანი დარწმუნებულია საკუთარ თავში და გრძნობს საკუთარ უპირატესობას.

· გადაჯვარედინებულ ხელები (ქვედა და ზედა დონეზე)
მიუთითებს მოსაუბრის ნეგატიურ განწყობაზე. რაც უფრო მაღალ დონეზეა გადაჯვარედინებული ხელები, მით მეტია ნეგატიური დამოკიდებულება.

· ხელების თაღისებური განლაგება
გამოხატავს ადამიანის თვითდაჯერებულობას და ყოვლისმცოდნეობას. ასეთ ჟესტებს ვხვდებით ისეთ ადამიანებთან, რომლებსაც ხშირად უწევთ ბრძანებების გაცემა (როგორც წესი მმართველ რგოლში).

· ქვედა ტუჩზე შეხება
მიუთითებს, რომ ადამიანი გადაწყვეტილების მიღების პროცესშია. 

· ნიკაპზე შეხება
ესეც მიუთითებს, რომ ადამიანი გადაწყვეტილების მიღების პროცესშია, მაგრამ წინა მანიშნებლისგან განსხვავებით, ეს შეთავზება არც ისე მიმზიდველია. ამ შემთხვევაში ადამიანი ცდილობს, არჩევანი გააკეთოს, ის ამ დროს მთლიანად ჩაძირულია საკუთარ ფიქრებში და სრულიად არ უსმენს მოსაუბრეს.

· სახესთან მიტანილი საჩვენებელი თითი
თუ საუბრისას ერთ-ერთი ადამიანი ასეთ პოზაში ზის, ეს მიუთითებს, რომ ის კრიტიკულადაა განწყობილი იმის მიმართ, რასაც მოსაბრე სთავაზობს. 
კრიტიკულობის გამომხატველია, როდესაც სხვა დანარჩენი თითები ფარავს პირს და ფეხებიც გადაჯვარედინებულია (უკიდურესად კრიტიკული განწყობა).
· საფეთქელთან მიტანილი თითი
როდესაც საჩვენებელი თითი მიტანილია საფეთქელთან, ხოლო ცერა თითი ნიკაპს ქვეშაა, ნიშნავს, რომ მსმენელი ნეგატიურად, კრიტიკულადაა განწყობილი. 

· ხელისგულზე სახით დაყრდნობა
ასეთი პოზა ნიშნავს,რომ მსენელისთვის უინტერესოა სასაუბრო თემა. თუ ამ პოზას ემატება თითების კაკუნი მაგიდაზე - ნიშნავს მოუთმენლობას.

· შეკრული მუშტი
ასეთ პოზას ადამიანები, როგორც წესი, ირჩევენ სიბრაზისას, რაც, ხშირად, არაცნობიერად ხდება. ამ დროს პიროვნება მწვავედ გამოხატავს საკუთარ პოზიციას და გარკვეულწილად იმუქრება კიდეც.
· სათვალის ქვეშიდან ყურება
ნიშნავს, რომ ადამიანი კრიტიკულადაა განწყობილი ან განმკიცხავად.

· სარკის ეფექტი
მოსაუბრე ხშირად იღებს იგივე პოზას, რასაც მეორე მოსაუბრე, რომლის მიმართაც კეთილგანწყბილია.
· გაშლილი ხელისგულები
ნიშნავს, რომ ადამიანი ცრუობს და ამასთან ხაზს უსვამს საკუთარ გულწრფელობას.
ამიტომ მხოლოდ ამ პოზაზე დაყრდონით დასკვნის გაკეთება არაა სანდო და გასათვალიწინებელია სხვა მანიშნებლებიც. მაგ.: თუ ამ დროს ფეხებიც განზე უდგას, მაშინ ის არ ცრუობს, ხოლო თუ ხელები გაშლილია და ფეხები შეტყუპებული, მაშინ ცრუობს. თუმცა, ხელისგულების გაშლა ასევე შეიძლება ნიშნავდეს, რომ ადამიანი აღიარებს მოსაუბრის სამართლიანობას. 

შესაძლოა, რომ ადამიანს ხელები ჰქონდეს ან გულთან ან მკერდთან მიტანილი, რაც გულწრფელი ემოციების გამომხატველია.
